
	N 01/9-2/2864-2023

	[bookmark: _Hlk129936710]«Պետական գույքի կառավարման մասին» ՀՀ օրենքի 9-րդ հոդվածի 1-ին մասի 3-րդ և 4-րդ կետերի համաձայն՝ պետական գույքի կառավարման նպատակը պետական գույքի արդյունավետ կառավարման շնորհիվ ՀՀ պետական բյուջեի եկամուտների ավելացումն է ու պետական գույքային շրջանառության բնագավառում միասնական քաղաքականության իրականացումը:
Նախագծով առաջարկվում է պետական գույքն օտարել նվիրատվության եղանակով: Հետևաբար Նախագիծը խնդրահարույց է պետական գույքի կառավարման նպատակի իրացման տեսանկյունից: Ավելին, նվիրատվության պայմանագրերի հիման վրա խնդրո առարկա գույքի սեփականության իրավունքի փոխանցումը ՊՈԱԿ-ին օբյեկտիվ հիմնավորում չունի և անհրաժեշտ է քննարկել գույքի անհատույց օգտագործման իրավունքի փոխանցման տարբերակը, ինչը հնարավորություն կտա անհրաժեշտության դեպքում գույքը հետ վերցնել կազմակերպություններից և ծառայեցնել առավել առաջնահերթ կարիքի բավարարմանը: Ընդ որում բացահայտման կարիք ունի, արդյոք Նախագծով նախատեսված գույքի օգտագործման առաջարկվող տարբերակը քննարկվել է հնարավոր այլընտրանքների շարքում և արդյոք գնահատվել է որպես լավագույն տարբերակ՝ գույքի օգտագործման արդյունքում ակնկալվող արդյունավետության առումով:
Նախագծի հիմնավորման համաձայն վերջինիս ընդունումը պայմանավորված է ՀՀ կառավարության 17.11.2022թ. N 1750-Ն որոշմամբ ՊՈԱԿ-ին վերապահված գյուղատնտեսական ծրագրերի մոնիթորինգի և տեղազննությունների գործառույթներն իրականացնելու համար ՊՈԱԿ-ին տրանսպորտային միջոցներով և գրասենյակային գույքով ապահովելու անհրաժեշտությամբ։ 
Սակայն բացահայտված չէ 11 միավոր տրանսպորտային միջոցներն ու գրասենյակային գույքը ՊՈԱԿ-ին նվիրաբերելու կարիքի գնահատումը, քանի որ չեն ներկայացվել համապատասխան տեղեկություններ, մասնավորապես ՊՈԱԿ-ում առկա մեքենաների քանակի, վերջիններիս աշխատանքային ծանրաբեռնվածության, այդ համատեքստում հիշյալ մեքենաները նվիրաբերելու անհրաժեշտության վերաբերյալ (որպես հիմնավորում ընդամենը նշվել է, որ ՊՈԱԿ-ը վերոհիշյալ գործառույթների իրականացման համար չունի անհրաժեշտ տրանսպորտային միջոցներ և գրասենյակային գույք): Ընդ որում բացահայտված չէ նշված մեքենաները ՊՈԱԿ-ին նվիրաբերելու արդյունքում վերջիններիս պահպանման համար ՊՈԱԿ-ի ծախսերի հնարավոր ավելացման չափը, դրանց ֆինանսավորման աղբյուրները:
Միաժամանակ հարկ է նշել, որ ՀՀ կառավարության 16.09.2022թ. N 1446-Ա որոշմամբ պետական սեփականություն հանդիսացող թվով 11 մեքենաներ արդեն իսկ ամրացվել են ՀՀ էկոնոմիկայի նախարարությանը և անժամկետ, անհատույց օգտագործման իրավունքով հանձնվել ՊՈԱԿ-ին:
Ինչ վերաբերում է Նախագծով հանձնվող գրասենյակային գույքին, ապա վերջինիս կարիքը ևս գնահատված չէ, մասնավորապես՝ հիշյալ գործառույթներն իրականացնող հաստիքների քանակի (թվով 15) առումով: 
Ելնելով վերոգրյալից, գտնում ենք նպատակահարմար Նախագծի քննարկմանն անդրադառնալ վերը նշված տեղեկատվության ներկայացման պարագայում:
	[bookmark: _Hlk129936791]Ընդունվել է մասամբ,
տեղեկացնում ենք, որ գյուղատնտեսական ոլորտում ծրագրերի մոնիթորինգի և տեղազննության գործառույթները մինչև ՀՀ կառավարության 2022 թվականի նոյեմբերի 17-ի 1750-Ն որոշման ընդունումը՝ իրականացվել են Հայաստանի Հանրապետության էկոնոմիկայի նախարարության կառուցվածքային (մարզային) ստորաբաժանումների կողմից ( մոտ 56 աշխատակից), որոնք ապահովված են եղել գործունեության համար անհրաժեշտ տարածքով, համակարգչային տեխնիկայով, գրասենյակային գույքով և տրանսպորտային միջոցներով։
  Ներկայումս՝ վերոհիշյալ գործառույթները փոխանցվել են Կազմակերպությանը, որը
այդ նպատակով փոփոխություն է կատարել հաստիքացուցակում, ստեղծելով   նոր ստորաբաժանում 15 աշխատակցիներով, որոնցից 12-ը աշխատում են ՀՀ մարզերում։ 
Ներկայումս՝ պետական ծրագրերի շրջանակներում ՀՀ բոլոր մարզերից ստացված հայտերի քանակը ավելացմամբ, ինչպեա նաև գրասենյակային գույքի, համակարգչային տեխնիկայի, տրանսպորտային միջոցների և ՀՀ մարզերում գործունեության իրականացման համար անհրաժեշտ տարածքների բացակաությամբ պայմանավորված՝ հնարավոր չէ կազմակերպել Կազմակերպության մարզային աշխատակիցների բնականոն  աշխատանքը։
«Գյուղատնտեսական ծառայությունների կենտրոն» պետական ոչ առևտրային կազմակերպությանը ամրացվող գրասենյակային գույքը և տրանսպորտային միջոցները, որոնց վառելիքի և պահպանման ծախսերը Կազմակերպության 2023 թվականի բյուջեում նախատեսման շնորհիվ բյուջեի վրա ավելորդ ֆինանսական բեռ չեն ավելացնի,  ծառայելու են գյուղատնտեսական ոլորտում ծրագրերի մոնիթորինգի և տեղազննության գործառույթների իրականացման նպատակով, հետևաբար նպաստելու են ՀՀ Կառավարության ծրագրի 4.5 կետի իրագործմանը: 
Միաժամանակ հայտնում ենք, որ ՀՀ կառավարության 16.09.2022թ. N 1446-Ա որոշմամբ ամրացված պետական սեփականություն հանդիսացող թվով 11 մեքենաները նախատեսված են ապահովելու մարզերում որակյալ անասնաբուժական, կենդանիների առողջության պահպանման, վարակիչ հիվանդությունների կանխարգելման և արհեստական սերմնավորման աշխատանքների բարելավմանը։


	2. Հայաստանի Հանրապետություն
տարածքային կառավարման եվ ենթակառուցվածքների նախարարություն

	14.02.2023 

	
	N ԳՍ//4405-2023

	ելնելով պետության գույքային շահերի արդյունավետ պաշտպանության տեսանկյունից՝ սույն որոշման Նախագծի 1-ին կետում նշված գույքը ոչ թե նվիրատվությամբ հանձնել Հայաստանի Հանրապետության էկոնոմիկայի նախարարության «Գյուղատնտեսական ծառայությունների կենտրոն» պետական ոչ առևտրային կազմակերպությանը, այլ ամրացնել վերջինիս՝ հիմք ընդունելով «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 1-ին մասը։
	Ընդունվել է։



